
Forsætisnefnd

       

Breyting á viðauka 1.1. við samþykkt um stjórn Reykjavíkurborgar og fundarsköp 
borgarstjórnar.

Skrifstofu borgarstjórnar hefur borist erindi frá umhverfis- og skipulagssviði þar sem óskað er 
eftir því að borgarstjórn samþykki breytingu á viðauka 1.1. um fullnaðarafgreiðslur skipulags- og 
samgönguráðs án staðfestingar borgarráðs við samþykkt um stjórn Reykjavíkurborgar og fundarsköp 
borgarstjórnar vegna gildistöku nýrra umferðarlaga. Orðalagi c-liðar 1. gr. viðaukans er breytt til 
samræmis við ný umferðarlög sjá meðfylgjandi fylgiskjal.

Þess er óskað að forsætisnefnd vísi tillögunni til meðferðar borgarstjórnar sem tekur hana tvisvar til 
umræðu. Að lokinni síðari umræðu í borgarstjórn skal hún send til staðfestingar samgöngu- og 

sveitarstjórnarráðherra og til birtingar í Stjórnartíðindum.

Helga Björk Laxdal
skrifssotfustjóri borgarstjórnar

     

Hjálagt:
Breyting á viðauka 1.1.  um fullnaðarafgreiðslur skipulags- og samgönguráðs án staðfestingar borgarráðs við 
samþykkt um stjórn Reykjavíkurborgar og fundarsköp borgarstjórnar. 



Lagt fram á fundi forsætisnefndar  
28. ágúst 2020 

 
 
Núgildandi viðauki 1.1.  
 

VIÐAUKI 1.1 
Um fullnaðarafgreiðslur skipulags- og samgönguráðs án staðfestingar borgarráðs. 

 
1. gr. 

Skipulags- og samgönguráð afgreiðir, án staðfestingar borgarráðs, eftirtalin verkefni, samkvæmt heimild 
í 1. mgr. 42. gr. sveitarstjórnarlaga nr. 138/2011 og 1. mgr. 58. gr. samþykktar þessarar:   
 

a. Öll mál sem skulu hljóta afgreiðslu sveitarstjórnar samkvæmt skipulagslögum nr. 123/2010, 
sbr. 6. gr. laganna, samkvæmt heimild í 1. mgr. 42. gr. sveitarstjórnarlaga nr. 138/2011, svo sem 
afgreiðslu skipulagslýsinga, deiliskipulagsáætlana samkvæmt 1. mgr. 44. gr. skipulagslaga. 
Undanskildar eru ákvarðanir um auglýsingu og afgreiðslu á svæðis-, aðal- og deili- og 
hverfisskipulagi en þær ákvarðanir eru ávallt háðar samþykki borgarráðs. Hið sama gildir um 
auglýsingu og afgreiðslu á tillögum að breytingum á slíkum áætlunum.  
b. Ákvörðun um afgreiðslu á deiliskipulagi samkvæmt 1. mgr. 43. gr. skipulagslaga, ef engar 
athugasemdir berast á auglýsingatíma.  
c. Tillögur til lögreglustjóra varðandi breytingar á varanlegum sérákvæðum um notkun vega til 
umferðar og aðrar ákvarðanir sem þurfa staðfestingar eða samþykki hans sbr. 81.-83. gr. 
umferðarlaga nr. 50/1987. 
 
Skipulags- og samgönguráð getur vísað afgreiðslu mála samkvæmt liðum a.- c. til borgarráðs 

og er skylt að vísa þeim til borgarráðs sé þess óskað af þriðjungi fulltrúa í ráðinu hið fæsta.  
 

2. gr. 
Framangreindar afgreiðslur í fundargerð skipulags- og samgönguráðs, sbr. a.-c.-lið 1. gr., skulu 

lagðar fram til kynningar á næsta reglulega fundi borgarráðs. 
 

3. gr. 
Óski aðili frekari rökstuðnings við afgreiðslu skipulags- og samgönguráðs eða kemur á framfæri 

kvörtun skal honum leiðbeint um réttarstöðu sína, meðal annars um heimild til að óska eftir 
endurupptöku máls í borgarráði með hliðsjón af 24. gr. stjórnsýslulaga. Telji borgarráð að skilyrði um 
endurupptöku séu fyrir hendi skal skipulags- og samgönguráðs taka málið upp að nýju. Þá skal aðila 
leiðbeint um rétt sinn til að skjóta afgreiðslu ráðsins til úrskurðarnefndar umhverfis- og auðlindamála 
innan tiltekins frests, sbr. 52. gr. skipulagslaga. 

 
 
Viðauki 1.1. eftir breytingar.  

 
VIÐAUKI 1.1 

Um fullnaðarafgreiðslur skipulags- og samgönguráðs án staðfestingar borgarráðs. 
 

1. gr. 
Skipulags- og samgönguráð afgreiðir, án staðfestingar borgarráðs, eftirtalin verkefni, samkvæmt heimild 
í 1. mgr. 42. gr. sveitarstjórnarlaga nr. 138/2011 og 1. mgr. 58. gr. samþykktar þessarar:   
 

a. Öll mál sem skulu hljóta afgreiðslu sveitarstjórnar samkvæmt skipulagslögum nr. 123/2010, 
sbr. 6. gr. laganna, samkvæmt heimild í 1. mgr. 42. gr. sveitarstjórnarlaga nr. 138/2011, svo sem 
afgreiðslu skipulagslýsinga, deiliskipulagsáætlana samkvæmt 1. mgr. 44. gr. skipulagslaga. 
Undanskildar eru ákvarðanir um auglýsingu og afgreiðslu á svæðis-, aðal- og deili- og 



hverfisskipulagi en þær ákvarðanir eru ávallt háðar samþykki borgarráðs. Hið sama gildir um 
auglýsingu og afgreiðslu á tillögum að breytingum á slíkum áætlunum.  
b. Ákvörðun um afgreiðslu á deiliskipulagi samkvæmt 1. mgr. 43. gr. skipulagslaga, ef engar 
athugasemdir berast á auglýsingatíma.  
c. Ákvarðanir um breytingar á varanlegum sérákvæðum um notkun vega til umferðar og aðrar 
ákvarðanir sem þurfa samþykki eða samráð við lögreglustjóra og almannavarnarnefnd, sbr. 84.-
86. gr. umferðarlaga nr. 77/2019. 

 
Skipulags- og samgönguráð getur vísað afgreiðslu mála samkvæmt liðum a.- c. til borgarráðs 

og er skylt að vísa þeim til borgarráðs sé þess óskað af þriðjungi fulltrúa í ráðinu hið fæsta.  
 

2. gr. 
Framangreindar afgreiðslur í fundargerð skipulags- og samgönguráðs, sbr. a.-c.-lið 1. gr., skulu 

lagðar fram til kynningar á næsta reglulega fundi borgarráðs. 
 

3. gr. 
Óski aðili frekari rökstuðnings við afgreiðslu skipulags- og samgönguráðs eða kemur á framfæri 

kvörtun skal honum leiðbeint um réttarstöðu sína, meðal annars um heimild til að óska eftir 
endurupptöku máls í borgarráði með hliðsjón af 24. gr. stjórnsýslulaga. Telji borgarráð að skilyrði um 
endurupptöku séu fyrir hendi skal skipulags- og samgönguráðs taka málið upp að nýju. Þá skal aðila 
leiðbeint um rétt sinn til að skjóta afgreiðslu ráðsins til úrskurðarnefndar umhverfis- og auðlindamála 
innan tiltekins frests, sbr. 52. gr. skipulagslaga. 

